
1917 igest roʙtuꞩolmu di krestjan vujxtin. Sij koņtin car i voitin  vaʙtəkit. Zavod di faʙrik, koxk lejin vaʙtəkin, sij valtin jiꞓ siz.  Roʙtuꞩdədь olmu tavtin valt jiʒis kidte, lьhkin sovet valt i tujiꞩin  Ə.S.S.R.—



Əxtmuꞩ Sovet Socialist Respuʙlikit.




No vaʙtək jev taxtmьnꞓ anted valt roʙtuꞩdədь olmit. Kahpiez, kulak,  pop i nojd tuejꞩiꞩ vilkis armijt, kohk ilkin toared sovet respuʙliki  vuəsta. Vaʙtək jeres jemnin vegtin vilkis armijit. Sij vulgtin jiʒis  armijit Sovet Əxtmuꞩ vuəsta. Murmne i Arxangeļske pudtin iŋliꞩ,  Vladivostoke—ameriken i japoniolmu, Odesse—fransolmu. Vilkis armii puļtin, kiꞩkin i pidьktьlin Sovet Əxtmuꞩ. No rоʙtuꞩdədь olmu Sovet Əxtmuꞩest lьhkin Rupsis armii ku əvtest  partizanьguim əvdkin Kommunist partia, iļkin pialeꞩted jiʒes jemņ i  vujtin jeres armijt.

Toar igin, jalmuꞩ ꞓuț nuazьj. Puaɜjalmuꞩ pidkin. Mjexc i kuəļꞩil nitꞩe  nusьn. Maŋa toarest roʙtuꞩdədь olmu iļkin pajned jiʒis jalmuꞩ. Sovet valt algit tuajꞩed zavodit i faʙrikit, koajved jemņsist lьhked od ꞩur lanijt. Sijdin roʙtuꞩdədь olmu iļkin tuajꞩed kolxozit i xiavted  kulakit.

Sovet valt lьgki ꞩkolьt, logkəmpərtьt, kluʙьt, teatrit, kost roʙtuꞩdədь olmu vuahpnuvev i vuanev.

